ກອບໜ້າວຽກ

ຕຳແໜ່ງ: ຊວ່ຍວຽກຈັດຊື້-ຈັດຈ້າງ, ຕິດຕາມ ແລະ ປະເມີນຜົນ
ໂຄງການ: ໂຄງການຄຸ້ມຄອງປ່າໄມ້ແບບພູມິທັດ ແລະ ສົ່ງເສີມຊີວິດການເປັນຢູ່ ພາກເໜືອຂອງ ສປປ ລາວ (ຄປຊ)
ບ່ອນປະຈຳການ: ຫ້ອງການປະສານງານໂຄງການເມືອງ
ໄລຍະຂອງສັນຍາ: 1 ປີ (ຈະພິຈາລະນາຕໍ່ສັນຍາ ໃນແຕ່ລະປີ ອີງຕາມການປະເມີນຜົນການປະຕິບັດງານ)
1. ຄວາມເປັນມາ
ລັດຖະບານແຫ່ງ ສປປ ລາວ ມິຄວາມປະສົງໃນການຫຼຸດຜ່ອນການປ່ອຍທາດອາຍເຮືອນແກ້ວ ໂດຍການມີສ່ວນຮ່ວມຢ່າງຫ້າວຫັນໃນໂຄງການລິເລີ່ມລະດັບໂລກ ຂອງ REDD+ ເພື່ອຫຼຸດຜ່ອນການປ່ອຍທາດອາຍເຮືອນແກ້ວຈາກການທຳລາຍປ່າ ແລະ ຄວາມເຊື່ອມໂຊມຂອງປ່າໄມ້. ລັດຖະບານຖືວ່າ ໂຄງການ REDD+ ເປັນໂອກາດໃນການສ້າງຄວາມສົມດຸ່ນ ລະຫວ່າງການອະນຸລັກ ແລະ ການພັດທະນາ ໂດຍຜ່ານການວາງແຜນ ການນຳໃຊ້ທີ່ດິນຢ່າງມີປະສິດທິພາບ ແລະ ການຄຸ້ມຄອງຊັບພະຍາກອນປ່າໄມ້ທີ່ອຸດົມສົມບູນຂອງຕົນໃຫ້ມີຄວາມຍືນຍົງ.
ລັດຖະບານ ໂດຍແມ່ນກົມປ່າໄມ້ (ກປມ), ກະຊວງກະສິກໍາ ແລະ ປ່າໄມ້ (ກປ) ໄດ້ລິເລີ່ມຂະບວນການກະກຽມຄວາມພ້ອມ ໂຄງການ REDD+ ດ້ວຍການເຂົ້າຮ່ວມເປັນສະມາຊິກຂອງກອງທຶນຄູ່ຮ່ວມກາກບອນປ່າໄມ້ (FCPF) ຂອງທະນາຄານໂລກ. ພາຍຫຼັງ​ສຳ​ເລັດ​ກະກຽມ​ຄວາມ​ພ້ອມ ໂຄງການ REDD+ ຂອງ​ຕົນ, ກົມປ່າໄມ້ ​ໄດ້​ເລີ່​ມຈັດຕັ້ງປະຕິບັດ​ໂຄງການ ​ລະດັບ​ຊາດ​ຄັ້ງ​ທຳ​ອິດຂອງຕົນ ໃນຫຼຸດຜ່ອນ​ທາດ​ອາຍເຮືອຍແກ້ວ ຜ່ານການສະໜັບສະໜູນຈາກ​ກອງ​ທຶນຄູ່ຮ່ວມກາກບອນປ່າໄມ້ (FCPF) ​ໃນ​ປີ 2018.
ຊື່ໂຄງການຄຸ້ມຄອງປ່າໄມ້ແບບພູມິທັດ ແລະ ສົ່ງເສີມຊີວິດການເປັນຢູ່ ພາກເໜືອຂອງ ສປປ ລາວ (ຄປຊ), ຊື່ງກວມເອົາ6 ແຂວງພາກເໜືອຂອງ ສປປ ລາວ ຄື: ບໍ່ແກ້ວ, ຫົວພັນ ຫຼວງນ້ຳທາ, ຫຼວງພະບາງ, ອຸດົມໄຊ ແລະ ໄຊຍະບູລີ. ພື້ນທີ່ດັ່ງກ່າວກວມເອົາປະມານ 1/3 ຂອງພື້ນທີ່ທາງພູມີສາດ ແລະ ພື້ນທີ່ປ່າໄມ້ຂອງປະເທດ, ໂດຍມີປະຊາກອນ 1.8 ລ້ານຄົນ ແລະ ພື້ນທີ່ທີ່ດິນກຳນົດນຳໃຊ້ແມ່ນປ່າໄມ້. ໂຄງການດັ່ງກ່າວ ມີໜ່ວຍງານຄຸ້ມຄອງໂຄງການຂັ້ນສຸນກາງ ຕັ້ງຢູ່ທີ່ພະແນກ ເຣດ+, ກົມປ່າໄມ້.
ໃນປັດຈຸບັນ ໂຄງການ ຄປຊ ກຳລັງຈັດຕັ້ງປະຕິບັດ ແລະ ມີແຜນທີ່ຈະຮັບພະນັກງານ ຊ່ວຍວຽກ ຈັດຊື້-ຈັດຈ້າງ, ຕິດາມ ແລະ ປະເມີນຜົນ.
2. ຂອບເຂດຂອງໜ້າທີ່ຮັບຜິດຊອບ
ໜ້າທີ່ຮັບຜິດຊອບຕົ້ນຕໍລວມມີ ແຕ່ຈະບໍ່ຈຳກັດສະເພາະໜ້າວຽກດັງຕໍ່ໄປນີ້: 
ກ. ວຽກຈັດຊື້-ຈັດຈ້າງ
· ຊ່ວຍຄະນະພັດທະນາ ແລະ ອາສາສະໝັກບ້ານ ໃນການກະກຽມແຜນຈັດຊື້-ຈັດຈ້າງ, ດໍາເນີນຂັ້ນຕອນການຈັດຊື້-ຈັດຈ້າງ, ຮ່າງສັນຍາ, ຄຸ້ມຄອງສັນຍາ ຕາມລະບຽບຈັດຊື້-ຈັດຈ້າງຂອງໂຄງການ;
· ຊ່ວຍທີ່ປຶສາຈັດຊື້-ຈັດຈ້າງ ສູນກາງ ໃນການເກັບກຳຂໍ້ມູນຜູ້ສະໜອງ (ຜູ້ຮັບເໝົາກໍ່ສ້າງ, ຜູ້ສະໜອງສິນຄ້າ, ຜູ້ສະໜອງບໍລິການວຽກງານອຶ່ນໆ...);
· ຊ່ວຍຄຸ້ມຄອງກົນໄກການຮ້ອງທຸກ ແລະ ແກ້ໄຂຂໍ້ຂັດແຍ່ງ ທີ່ກ່ຽວຂ້ອງກັບການຈັດຊື້-ຈັດຈ້າງ ເຊັ່ນ: ການຮ້ອງທຸກຈາກຜູ້ຮັບເໝົາ, ຜູ້ສະໜອງສິນຄ້າ, ສະໜອງບໍລິການວຽກງານອຶ່ນໆ;
· ພັດທະນາ ແລະ ຮັກສາສາຍພົວພັນອັນດີ ກັບພາກສ່ວນທີ່ກ່ຽວຂ້ອງ ໂດຍສະເພາະຜູ້ຮັບເໝົາ, ຜູ້ສະໜອງສິນຄ້າ, ສະໜອງບໍລິການວຽກງານອຶ່ນໆ ເພື່ອຮັບປະກັນການສົ່ງມອບສິນຄ້າ ແລະ/ຫຼື ບໍລິການ ທີ່ມີຄຸນນະພາບສົມຄູ່ກັບລາຄາ;
ຂ. ວຽກຕິດຕາມ ແລະ ປະເມີນຜົນ
· ຊ່ວຍວຽກປະສານງານ ແລະ ສະໜັບສະໜູນທີ່ປຶກສາ ຕິດຕາມ ແລະ ປະເມີນຜົນ  ແລະ ພະນັກງານ ຂັ້ນເມືອງ ແລະ ແຂວງ ທີ່ຮັບຜິດຊອບວຽກຕິດຕາມ ແລະ ປະເມີນຜົນ ໂດຍເປັນຈຸດປະສານງານ ລະຫວ່າງຂັ້ນເມືອງ ແລະ ຂັ້ນບ້ານ;
· ຊ່ວຍໃນການເກັບກຳ ແລະ ກວດສອບຂໍ້ມູນພື້ນຖານຂອງບ້ານເປົ້າໝາຍ, ການລາຍງານການຈັດຕັ້ງປະຕິບັດກິດຈະກຳໂຄງການ ໂດຍທຽບໃສ່ຕົວຊີ້ວັດ;
· ຊ່ວຍຄະນະພັດທະນາບ້ານ, ອາສາສະໝັກບ້ານ ໃນການຕິດຕາມ ແລະ ລາຍງານຄວາມຄືບໜ້າຂອງການຈັດຕັ້ງປະຕິບັດ ແລະ ຄຸ້ມຄອງກອງທຶນບ້ານ ແລະ ຊ້ວຍໃນການກະກຽມບົດລາຍງານການຕິດຕາມ ແລະ ປະເມີນຜົນ;
· ຊ່ວຍກວດ ແລະ ຄັດຈ້ອນບົດສະເໜີກິດຈະກຳສົ່ງເສີມຊີວິດການເປັນຢູ່ຂອງຊຸມຊົນ ແລະ ກິດຈະກຳຄຸ້ມຄອງປ່າໄມ້ຂັ້ນບ້ານ;
· ສະໜັບສະໜູນ ແລະ ອຳນວຍຄວາມສະດວກ ໃນການຄຸ້ມຄອງກົນໄກການຮ້ອງທຸກ ແລະ ແກ້ໄຂຂໍ້ຂັດແຍ່ງ ໂດຍປະສານງານກັບໜ່ວຍໄກ່ເກ່ຍບ້ານ ແລະ ອຳນາດການປົກຄອງບ້ານ;
· ຊ່ວຍໃນການກະກຽມການຈັດຕັ້ງກອງປະຊຸມ ແລະ ການຝຶກອົຮົມຕ່າງໆທີ່ກ່ຽວຂ້ອງ ແລະ 
· ປະຕິບັດໜ້າທີ່ອື່ນໆ ຕາມການມອບໝາຍ ພາຍໄຕ້ສິດ ແລະ ໜ້າທີ່ຮັບຜິດຊອບ.

3. ເງືອນໄຂຜູ້ສະໝັກ
· ຊັ້ນສູງ ຫລື ທຽບເທົ່າ ໃນສາຂາທີ່ກ່ຽວຂ້ອງກັບສະຖິຕິ, ບໍລິຫານທຸລະກິດ, ການຄຸ້ມຄອງ, ການຄຸ້ມຄອງສິ່ງແວດລ້ອມ ຫຼື ຊັບພະຍາກອນທຳມະຊາດ, ການພັດທະນາຊົນນະບົດ/ຊຸມຊົນ ຫຼື ສາຂາທີ່ກ່ຽວຂ້ອງ;
· ມີປະສົບການເຮັດວຽກທີ່ກ່ຽວກັບການຕິດຕາມ ແລະ ປະເມີນຜົນ, ການຈັດຊື້-ຈັດຈ້າງ;
· ມີປະສົບການເຮັດວຽກກັບອົງການຈັດຕັ້ງພາຍໃນ ຫຼື ສາກົນ ຫຼື ໂຄງການທີ່ໄດ້ຮັບທຶນຈາກອົງການຈັດຕັ້ງສາກົນ;
· ມີທັກສະໃນການນຳໃຊ້ຄອມພິວເຕິ້ເຊັ້ນ: ໂປຣແກຣມ Microsoft Office (Microsoft Word, Excel, ແລະ PowerPoint) ແລະ ເຄື່ອງມືການສື່ສານທາງທຸລະກິດ;
· ສາມາດຂຽນ ແລະ ສື່ສານພາສາອັງກິດໄດ້ຂັ້ນພື້ນຖານ.
